
Жолдау жүктеген міндеттер талқыланды


С.Сейфуллин атындағы Қазақ агротехникалық университетінде Елбасы жолдауын халыққа түсіндіру мақсатында құрылған ақпараттық насихаттық топтың  көшпелі жиыны өтті.


Қаладағы еңбек ұжымдары мен білім беру мекемелерінің өкілдері алдында сөз алған Сарыарқа ауданының әкімі Ермағамбет Бөлекбаев әуелі қыз-келіншектерді мерекесімен құттықтап, мұндай кездесудің маңызды екенін айтты.

· Президент қазақстандықтарға алдағы оншақты жылға арналған

стратегиялық бағытты айқындап берді. Тәуелсіздік алғалы бері еліміз қашанда алға сенімді қадам тастап, ілгерілеп келеді. Соның нәтижесінде жоғары көрсеткіштерге, толайым табыстарға қол жеткіздік, - деді ол. Сондай – ақ жиналғандардың алдында Әділет министрлігі Зияткерлік меншік құқығы жөніндегі комитеттің төрағасы Абзал Естаев, Еңбек және халықты әлеуметтік қорғау министрлігі Әлеуметтік көмек департаментінің директоры Гүлнәр Орынтаева, Ауыл шаруашылығы министрлігі Қайта өндеу және аграрлық азық-түлік нарығы департаментінің директоры Шаймерден Ахметов сөз сөйлеп, Елбасының «Қазақстан жолы – 2050: бір мақсат, бір мүдде, бір болашақ» атты Жолдауындағы негізгі қағидаларға  жан-жақты тоқталды. 
